
M olok Reforma, dala ruma Biblia nia kopia uitoan tebes de'it mak

iha, maibé Maromak la husik Ninia liafuan atu lakon tomak.
Ninia lia-loos sira la bele subar ba nafatin. Nia bele kotu moris nia
liafuan sira-nia korenti fasil de'it hanesan Nia bele loke komarka nia
odamatan no loke portaun besi sira atu halo Ninia atan sira livre. Tha
Europa nia rai oioin, Maromak nia Espiritu book mane sira atu buka
lia-loos hanesan buka rikusoin ne'ebé subar. Maromak nia
providénsia lori sira ba Eskritura Santa, no sira estuda pajina santu
sira ho interese boot tebes. Sira prontu atu simu naroman, maske
ninia folin boot oinsa ba sira. Maske sira la haree buat hotu ho klaru,
Maromak ajuda sira atu haree lia-loos barak ne'ebé hakoi kleur ona.
Hanesan mensajeiru ne'ebé Lalehan haruka, sira sai ba, kotu sala no
superstisaun nia korenti sira, no bolu sira ne'ebé sai atan kleur ona
atu hamri'ik no hatudu sira-nia liberdade.

Se la'6s iha Valdense sira-nia leet, Maromak nia liafuan durante
tempu naruk hela taka iha lian sira ne'ebé de'it ema matenek mak
hatene; maibé tempu to'o ona atu tradas Eskritura no f6 ba rai oioin
nia povu iha sira-nia lian rasik. Mundu liu ona ninia kalan-klaran.
Nakukun nia oras sira atu remata, no iha rai barak mosu dadeer-
saran ne'ebé atu mai nia sinal sira.

Tha sékulu sanulu-resin-haat, iha Inglaterra mosu “Reforma nia
fitun dadeer nian” John Wycliffe mak reforma nia arauto (ema ne'ebé
fo sai uluk), la'6s ba Inglaterra de'it, maibé ba mundu kristaun tomak.

Protestu boot hasoru Roma ne'ebé Maromak husik nia atu hato'o, sei
nunka nonok. Protestu ne'e loke luta ne'ebé sei lori ba liberdade ba
ema ida-idak, ba igreja sira no ba nasaun sira. (Haree Apéndise.)

Wycliffe simu edukasaun luan ida, no ba nia, hamta'uk Na'i mak
matenek nia hun. Iha universidade ema hatene nia tanba ninia
hamta'uk Maromak ne'ebé manas, no mos tanba ninia talentu boot no
ninia matenek ne'ebé metin. Tanba nia hamlaha kofiesimentu, nia
buka atu hatene estudu nia parte hotu. Nia simu edukasaun iha
filozofia eskolastika (eskola sira-nia filozofia iha tempu ne'ebd), iha
igreja nia lei sira, no iha lei sivil, liu-liu ninia rai rasik nian. Iha ninia
servisu tuir mai, formasaun uluk ne'e nia valéor mosu Kklaru.
Kofiesimentu tomak kona-ba ninia tempu nia filozofia ajuda nia atu
hatudu ninia sala sira; no liu husi estuda nasaun no igreja nia lei, nia
prontu atu tama iha luta boot ba liberdade sivil no relijiozu. Maske
nia bele uza kilat sira ne'ebé foti husi Maromak nia liafuan, nia hetan
mos eskola sira-nia dixiplina hanoin nian, no nia kompriende eskola
nia mestre sira-nia tatika. Ninia matenek boot nia kbiit no ninia
konesimentu ne'ebé luan no klean halo belun no inimigu sira hotu
respeita nia. Ninia tuir-na'in sira haree ho kontente katak sira-nia
xampiaun hamri'ik iha oin entre nasaun nia ema matenek liu sira; no
ninia inimigu sira la bele hakribi reforma nia kauza liu husi hatudu
ninia defensor nia la hatene ka fraku.

Bainhira Wycliffe sei iha universidade, nia haht estuda Eskritura.
Tha tempu uluk sira ne'eba, bainhira Biblia iha de'it iha lian tuan sira,
ema matenek sira bele hetan dalan ba lia-loos nia bee-matan, ne'ebé
taka ba ema ne'ebé la eskola. Hanesan ne'e dalan prepara ona ba
Wycliffe nia servisu tuir mai hanesan Reformador. Ema matenek sira
estuda ona Maromak nia liafuan no hetan Ninia grasa gratis nia lia-
loos boot ne'ebé hatudu iha ne'eba. Tha sira-nia hanorin, sira habelar
ona lia-loos ida ne'e nia konesimentu, no lori ona ema seluk atu fila
ba Maromak nia liafuan moris.

Bainhira Wycliffe nia atensaun ba Eskritura, nia haht estuda
Eskritura ho kuidadu tomak hanesan ne'ebé ajuda nia atu kaer eskola
sira-nia matenek. Molok ne'e, nia sente falta boot ida, ne'ebé ninia
estudu eskolastiku ka igreja nia hanorin la bele hakonu. Iha Maromak
nia liafuan nia hetan buat ne'ebé uluk nia buka mamuk. Iha ne'eba nia
haree salvasaun nia planu hatudu ona, no Kristu hatudu hanesan
advogadu mesak ba ema. Nia entrega nia an ba Kristu nia servisu no
deside atu f6 sai lia-loos sira ne'ebé nia hetan.

Hanesan Reformador sira tuir mai, Wycliffe, iha ninia servisu nia
hah, la haree uluk servisu ne'e sei lori nia ba ne'ebé. Nia la tau nia an
ho hakarak atu kontra Roma. Maibé ninia dedikasaun ba lia-loos
tenke lori nia ba konflitu ho bosok. Klaru liu nia haree papadu nia sala
sira, makaas liu nia hatudu Biblia nia hanorin. Nia haree katak Roma
husik ona Maromak nia liafuan no troka ho ema nia tradisaun; ho
aten-brani nia duun saserdote sira katak sira duni sai ona Eskritura,
no ezije atu f6 fali Biblia ba povu no atu hametin fali ninia autoridade
iha igreja. Nia mestre matenek no laran-manas ida no ha'i-na'in ida
ne'ebé koalia di'ak, no ninia moris loron-loron hatudu lia-loos sira
ne'ebé nia ha'i. Ninia konesimentu kona-ba Eskritura, ninia razaun
nia forsa, ninia moris nia moos, no ninia aten-brani no integridade
ne'ebé la book, halo ema barak respeita no fiar nia. Povu barak la
kontente ona ho sira-nia fiar uluk bainhira sira haree hahalok aat
ne'ebé ukun iha Igreja Roma, no sira simu ho ksolok klaru lia-loos sira
ne'ebé Wycliffe hatudu; maibé papadu nia lider sira nakonu ho hirus
bainhira sira haree katak Reformador ne'e hetan influénsia boot liu
sira-nian.

Wycliffe mak ema ida ne'ebé matenek tebes atu haree sala, no ho
aten-brani nia baku hasoru hahalok aat barak ne'ebé Roma nia
autoridade aprova. Bainhira nia servisu hanesan liurai nia kapelaun,
nia hamri'ik ho aten-brani hasoru selu impostu ne'ebé Papa ezije husi
liurai Inglaterra nian, no hatudu katak papadu nia ezijénsia ba

autoridade ba ukun-na'in mundu nian kontra razaun no mos
revelasaun. Papa nia ezijénsia sira hamosu ona hirus boot, no
Wrycliffe nia hanorin sira iha influénsia ba nasaun nia ema matenek
sira. Liurai no ema nobre sira hamutuk atu nega pontifise nia
ezijénsia ba autoridade iha mundu ne'e no atu lakohi selu impostu
ne'e. Hanesan ne'e baku ida ne'ebé forte mai hasoru papadu nia ukun
aas liu iha Inglaterra.

Aat seluk ne'ebé Reformador luta hasoru durante tempu naruk no
ho laran metin mak frade mendikante (frade ne'ebé moris husi husu
esmola) sira-nia orden. Frade sira ne'e barak tebes iha Inglaterra, no
estraga nasaun nia boot no di'ak. Servisu, edukasaun no moral, sira
hotu hetan influénsia ne'ebé halo maran. Monge nia moris baruk-
teen no husu esmola la'6s de'it foti barak husi povu nia rikusoin,
maibé halo ema hakribi servisu ne'ebé uza. Joven sira lakon sira-nia
moral no sai aat. Liu husi frade sira-nia influénsia, ema barak tama
iha konventu no dedika an ba moris monastiku (monge sira-nia
moris), no ida ne'e la'0s de'it la ho sira-nia inan-aman nia konkorda,
maibé to'o la ho sira-nia hatene no kontra sira-nia haruka. Ida husi
Igreja Roma nia Aman uluk sira, ne'ebé hasa'e moris monastiku nia
ezijénsia aas liu oan nia knaar no domin ba inan-aman, deklara ona:
“Maske 6-nia aman toba iha 6-nia odamatan nia oin no tanis no
hakilar, no 6-nia inan hatudu isin ne'ebé hahoris 6 no susun ne'ebé fo
susu ba 0, sama sira iha 6-nia ain okos, no la'o kedas ba Kristu.” Liu
husi “laran-aat aat tebes” ida ne'e, hanesan Lutero bolu depois,
“ne'ebé hanesan liu asu-fuik no ditador, duké kristaun no ema,
labarik sira-nia fuan sai toos hasoru sira-nia inan-aman.—Barnas
Sears, The Life of Luther, pages 70, 69. Hanesan ne'e papadu nia lider
sira, hanesan fariseu sira iha tempu uluk, halo Maromak nia
mandamentu laiha folin tanba sira-nia tradisaun. Hanesan ne'e uma
sira sai mamuk no inan-aman sira lakon sira-nia oan mane no oan
feto sira-nia hamutuk.

To'o estudante sira iha universidade sira més monge sira-nia lia-
bosok lohi sira no lori sira atu tama iha sira-nia orden. Ema barak
depois arrepende ba hakat ida ne'e, tanba sira haree katak sira
estraga ona sira-nia moris rasik no lori triste ba sira-nia inan-aman;
maibé bainhira sira tama ona iha laso, sira la bele hetan fali sira-nia
liberdade. Inan-aman barak, tanba ta'uk ba monge sira-nia influénsia,
lakohi haruka sira-nia oan mane sira ba universidade. Estudante sira-
nia nimeru iha estudu nia sentru boot sira tun makaas. Eskola sira
sai fraku, no la hatene ukun.

Papa f6 ona ba monge sira ne'e kbiit atu rona konfisaun no fo6
perdaun. Ida ne'e sai aat boot ida nia hun. Tanba sira hakarak
aumenta sira-nia lukru, frade sira prontu tebes atu f6 absolvisaun
(perdaun ba sala), to'o kriminozu oioin mai ba sira, no rezultadu mak
hahalok aat liu hotu aumenta lalais. Ema moras no kiak sira hela iha
terus, maibé prezente sira ne'ebé tenke ajuda sira-nia presizaun ba
fali monge sira, ne'ebé ho ameasa ezije povu nia esmola, no kondena
sira ne'ebé la f6 prezente ba sira-nia orden hanesan ema la hamta‘uk
Maromak. Maske sira dehan katak sira kiak, frade sira-nia rikusoin
aumenta nafatin, no sira-nia uma boot furak no meza nakonu ho luxu
halo nasaun nia kiak ne'ebé aumenta mosu klaru liu. No bainhira sira
hela sira-nia tempu iha luxu no ksolok, sira haruka ema la hatene sira
iha sira-nia fatin, ne'ebé bele konta de'it istoria kmanek, lenda no lia-
bosok atu halo povu hamnasa no halo povu sai monge sira-nia lohi-
fatin tomak liu tan. Maske nune'e frade sira kaer nafatin ema barak
ne'ebé fiar superstisaun, no lori sira atu fiar katak knaar relijiozu hotu
mak rekonese Papa nia ukun aas liu, adora santu sira no f6 prezente
ba monge sira, no katak ida ne'e naton ona atu hetan fatin iha lalehan.

Ema matenek no hamta'uk Maromak sira servisu mamuk atu halo

reforma iha orden monastiku sira ne'e; maibé Wycliffe, ho matan
ne'ebé haree klaru liu, baku aat nia abut, no deklara katak sistema

rasik mak falsu no tenke hasai. Diskusaun no buka hatene hahu
hadeer. Bainhira monge sira la'o liu rai, faan Papa nia perdaun sira,
ema barak haht duvida se bele sosa perdaun ho osan, no sira husu se
sira la tenke buka perdaun husi Maromak duké husi Roma nia
pontifise. (Haree Apéndise, nota ba GC 59.) La'és uitoan mak ta'uk
tanba frade sira-nia hakarak hadau, ne'ebé haree hanesan nunka
bosu. Sira dehan: “Roma nia monge no saserdote sira han ami
hanesan kankru. Maromak tenke salva ami, se lae povu sei lakon”—
D’Aubigne, b. 17, ch. 7. Atu subar sira-nia hakarak osan, monge husu
esmola sira ne'e dehan katak sira tuir Salvador nia ezemplu, no
deklara katak Jesus no Ninia dixipulu sira moris husi povu nia
karidade. Ezijénsia ida ne'e estraga sira-nia kauza rasik, tanba ne'e
lori ema barak ba Biblia atu aprende lia-loos ho sira-nia an rasik—
rezultadu ida ne'ebé Roma la hakarak liu hotu. Ema sira-nia hanoin ba
lia-loos nia Hun, ne'ebé Roma nia objetivu mak atu subar.

Wycliffe haha hakerek no f6 sai livru ki'ik sira hasoru frade sira,
maibé la'és atu buka diskusaun ho sira, maibé atu bolu povu nia
hanoin ba Biblia no ninia Autor nia hanorin. Nia deklara katak Papa la
iha kbiit atu f6 perdaun ka eskomufiaun boot liu fali saserdote baibain
sira, no katak laiha ema ida bele hetan eskomunaun loloos se nia uluk
la lori ona Maromak nia kondenasaun ba nia an. Laiha dalan ida
ne'ebé efetivu liu ida ne'e atu haht hamonu papadu nia ukun
espiritual no mundu nian ne'ebé boot tebes, ne'ebé Papa harii ona no
ne'ebé kaer hanesan dadur ema millaun ba millaun sira-nia klamar no
isin.

Dala ida tan ema bolu Wycliffe atu defende Inglaterra nia koroa
nia direitu hasoru Roma ne'ebé tama neineik; no bainhira liurai hili
nia sai embaixador, nia hela tinan rua iha Olanda, iha enkontru ho
Papa nia komisariu sira. Iha ne'eba nia hasoru igreja nia ema sira husi
Fransa, Italia no Espaiia, no nia hetan oportunidade atu haree buat
sira iha kotuk no hatene buat barak ne'ebé karik sei subar ba nia iha

Inglaterra. Nia aprende buat barak ne'ebé sei fo forsa ba ninia servisu
tuir mai. Tha Papa nia kortifia nia reprezentante sira ne'e, nia lee
ierarkia nia karakter no objetivu loos. Nia fila ba Inglaterra atu
hanorin fali ninia hanorin uluk ho klaru liu no ho laran-manas boot
liu, no deklara katak hakarak osan, foti-an no bosok mak Roma nia
maromak sira.

Iha ninia livru ki'ik ida, bainhira koalia kona-ba Papa no ninia ema
halibur-osan sira, nia dehan: “Sira hasai husi ita-nia rai ema kiak sira-
nia moris nia meiu, no liurai nia osan marka rihun barak kada tinan,
ba sakramentu no buat espiritual sira, ne'e simonia (faan buat santu)
nia erezia ne'ebé hetan maldisaun, no halo mundu kristaun tomak
konkorda no hein erezia ida ne'e. No loos duni, maske ita-nia reinu
iha foho osan-mean boot ida, no laiha ema seluk foti husi ne'eba se
la'és de'it saserdote foti-an no mundu nian ne'e nia ema halibur-
osan, iha tempu nia la'o foho ne'e sei hotu; tanba nia foti nafatin osan
husi ita-nia rai, no la haruka fali buat ida se la'és Maromak nia
maldisaun tanba ninia simonia”’—John Lewis, History of the Life and
Sufferings of J. Wiclif, page 37.

La kleur hafoin nia fila ba Inglaterra, Wycliffe simu husi liurai
nomeasaun ba paroquia Lutterworth. Ida ne'e hatudu katak, karik,
liurai la hirus tanba ninia koalia klaru. Ema sente Wycliffe nia
influénsia iha kortina nia desizaun sira, no mos iha nasaun nia fiar.

La kleur Papa nia rai-tarutu sira tun hasoru nia. Ema haruka bula
tolu ba Inglaterra,—ba universidade, ba liurai, no ba preladu sira,—
sira hotu haruka atu foti kedas hahalok ne'ebé metin atu halo nonok
erezia nia mestre. (Augustus Neander, General History of the
Christian Religion and Church, period 6, sec. 2, pt. 1, par. 8. Haree
mos Apéndise.) Maibé molok bula sira to'o, bispu sira, ho sira-nia
laran-manas, bolu ona Wycliffe atu mai sira-nia oin ba julgamentu.
Maibé prinsipe na'in rua ne'ebé kbiit boot liu iha reinu ba hamutuk ho

nia ba tribunal; no povu, ne'ebé haleu edifisiu no halai tama, halo juis
sira ta'uk to'o julgamentu para ba tempu ne'eba, no sira husik nia ba
ho dame. La kleur depois, Eduardo III, ne'ebé iha ninia idade tuan
preladu sira koko atu book hasoru Reformador, mate, no Wycliffe nia
protetor uluk sai reinu nia rejente (ukun iha liurai nia fatin).

Maibé bainhira Papa nia bula sira to'o, sira tau ba Inglaterra tomak
ukun metin ida atu kaer no tau iha komarka ereje ne'e. Hahalok sira
ne'e hatudu direitamente ba ahi-lakan. Haree hanesan loos duni
katak la kleur Wycliffe sei monu ba Roma nia vingansa. Maibé Ida
ne'ebé dehan ba ema ida iha tempu uluk, “Keta ta'uk, . . . Ha'u mak 6-
nia eskudu” (Jénesis 15:1), loke fali Ninia liman atu proteje Ninia atan.
Mate mai, la'6s ba Reformadoér, maibé ba pontifise ne'ebé f6 dekretu
atu harahun nia. Gregoério XI mate, no igreja nia ema sira ne'ebé
halibur an ba Wycliffe nia julgamentu, fahe malu.

Maromak nia providénsia ukun liu tan eventu sira atu fo
oportunidade ba Reforma atu boot. Hafoin Gregério mate, ema hili
Papa na'in rua ne'ebé kontra malu. Kbiit rua ne'ebé kontra malu, ida-
idak dehan katak nia la bele sala, agora ezije ema atu halo tuir. (Haree
Apéndise, nota ba GC 50.) Ida-idak bolu fiar-na'in sira atu ajuda nia
halo funu hasoru ida seluk, no hametin ninia ezijénsia ho maldisaun
aat tebes hasoru ninia inimigu sira, no ho promesa prémiu iha lalehan
ba sira ne'ebé apoia nia. Buat ida ne'e halo fraku tebes papadu nia
kbiit. Grupu rua ne'ebé kontra malu iha servisu barak atu ataka malu,
no ba tempu balu Wycliffe hetan deskansa. Maldisaun no duun malu
semo husi Papa ida ba Papa seluk, no ema fakar raan barak tebes atu
apoia sira-nia ezijénsia ne'ebé kontra malu. Krime no eskandalu
nakonu igreja. ITha tempu ne'eba, Reformadoér, iha ninia pardéquia
Lutterworth ne'ebé hakmatek, servisu ho badinas atu hatudu ema
husi Papa sira ne'ebé luta malu ba Jesus, Liurai Oan Dame Nian.

Igreja nia fahe malu (sizma), ho luta no korupsaun hotu ne'ebé nia
hamosu, prepara dalan ba Reforma, tanba ne'e ajuda povu atu haree

papadu loloos saida. Tha livru ki'ik ida ne'ebé nia f6 sai, On the Schism
of the Popes, Wycliffe bolu povu atu hanoin se saserdote na'in rua ne'e
la koalia loos bainhira sira kondena malu hanesan antikristu. Nia
dehan: “Maromak lakohi tan husik diabu ukun iha saserdote ida de'it
hanesan ne'e, maibé ... halo fahe malu entre na'in rua, hodi ema, iha
Kristu nia naran, bele manan fasil liu sira na'in rua”’—R. Vaughan, Life
and Opinions of John de Wycliffe, vol. 2, p. 6.

Wycliffe, hanesan ninia Mestre, ha'i evanjelhu ba ema kiak sira. Nia
la kontente de'it atu habelar naroman iha sira-nia uma ki'ik iha ninia
paroquia rasik Lutterworth, maibé nia deside katak ema tenke lori
naroman ne'e ba Inglaterra nia parte hotu. Atu halo ida ne'e nia
organiza ha'i-na'in grupu ida, mane simples no hamta'uk Maromak,
ne'ebé hadomi lia-loos no la hakarak buat seluk liu fali habelar lia-
loos. Mane sira ne'e ba fatin hotu, hanorin iha merkadu sira, iha
sidade boot sira-nia dalan, no iha foho nia dalan ki'ik sira. Sira buka
ema tuan, ema moras no ema kiak sira, no loke ba sira Maromak nia
grasa nia notisia di'ak.

Hanesan teolojia nia profesor iha Oxford, Wycliffe ha'i Maromak
nia liafuan iha universidade nia sala sira. Nia hatudu lia-loos ho fiél
tebes ba estudante sira iha ninia hanorin okos, to'o nia simu titulu
“evanjelhu nia dout6r” Maibé ninia moris nia servisu boot liu mak atu
tradas Eskritura ba lian inglés. Tha livru ida, On the Truth and
Meaning of Scripture, nia hatudu ninia intensaun atu tradus Biblia,
hodi ema ida-idak iha Inglaterra bele lee Maromak nia hahalok furak
sira iha lian ne'ebé nia moris ho.

Maibé derepente ninia servisu para. Maske seidauk to'o tinan
neen-nulu, servisu la para, estudu no ninia inimigu sira-nia atake
halo fraku ninia forsa no halo nia sai tuan molok tempu. Moras
perigozu ida kona nia. Notisia ne'e lori ksolok boot ba frade sira.
Agora sira hanoin katak nia sei arrepende makaas ba aat ne'ebé nia
halo ba igreja, no sira halai lalais ba ninia kuartu atu rona ninia

konfisaun. Orden relijiozu haat nia reprezentante sira, hamutuk ho
funsionariu sivil na'in haat, halibur an haleu mane ne'ebé sira hanoin
katak atu mate. Sira dehan: “O-nia ibun-tutun iha ona mate;
arrepende ba 6-nia sala sira, no hasai iha ami-nia oin buat hotu
ne'ebé 6 dehan ona atu estraga ami” Reformador rona nonok; depois
nia haruka ninia atan atu hasa'e nia iha ninia kama, no, bainhira nia
haree metin ba sira ne'ebé hamri'ik hein ninia retratasaun, nia dehan,
ho lian metin no forte ne'ebé dala barak halo sira nakdedar: “Ha'u sei
la mate, maibé moris; no sei f6 sai fali frade sira-nia hahalok aat”—
D’Aubigne, b. 17, ch. 7. Hakfodak no moe, monge sira halai sai lalais
husi kuartu.

Wycliffe nia liafuan kumpri. Nia moris hodi tau iha ninia rai-maluk
sira-nia liman kilat forte liu hotu hasoru Roma—atu f6 ba sira Biblia,
ajente ne'ebé Lalehan hili atu halo livre, f6 naroman no {6 evanjelhu
ba povu. Tha obstakulu barak no boot atu hakur atu kumpri servisu
ida ne'e. Moras hanehan Wycliffe; nia hatene katak tinan uitoan de'it
mak hela ba nia atu servisu; nia haree oposisaun ne'ebé nia tenke
hasoru; maibé ho laran-manas husi Maromak nia liafuan nia promesa
sira, nia la'o ba oin la ta'uk buat ida. Ho ninia hanoin nia forsa tomak,
riku ho esperiénsia, Maromak nia providénsia espesial hein no
prepara nia ba ida ne'e, ninia servisu boot liu hotu. Bainhira mundu
kristaun tomak nakonu ho konfuzaun, Reformador iha ninia paroquia
nia uma iha Lutterworth, la rona anin-boot ne'ebé huu iha li'ur,
dedika nia an ba knaar ne'ebé nia hili.

Ikus mai servisu remata—Biblia nia tradusaun inglés dahuluk
ne'ebé ema halo. Maromak nia liafuan loke ba Inglaterra. Reformador
la ta'uk tan komarka ka ahi-lakan. Nia tau ona iha Inglaterra nia povu
nia liman naroman ida ne'ebé sei nunka mate. Bainhira nia f6 Biblia ba
ninia rai-maluk sira, nia halo barak liu atu kotu la hatene no hahalok
aat nia korenti, barak liu atu halo livre no hasa'e ninia rai, duké manan
furak liu hotu iha funu-fatin sira mak halo.

Tanba ema seidauk hatene arte imprime nian, de'it ho servisu
neineik no halo kole mak ema bele halo Biblia nia kopia barak. Ema
nia interese atu hetan livru ne'e boot tebes, to'o ema barak ho laran-
di‘ak tama iha servisu kopia, maibé ho susar mak kopia-na'in sira bele
hatan ba ema nia husu. Sosa-na'in riku balu hakarak Biblia tomak.
Seluk sosa de'it parte ida. Iha fatin barak, familia balu hamutuk atu
sosa kopia ida. Hanesan ne'e Wycliffe nia Biblia la kleur to'o povu
sira-nia uma.

Bolu ba ema nia razaun hadeer sira husi sira-nia hakru'uk nonok
ba papadu nia dogma sira. Wycliffe agora hanorin protestantizmu nia
doutrina espesial sira—salvasaun liu husi fiar ba Kristu, no katak de'it
Eskritura mak la bele sala. Ha'i-na'in sira ne'ebé nia haruka sai
habelar Biblia, hamutuk ho Reformador nia hakerek sira, ho susesu
boot to'o kuaze Inglaterra nia povu nia metade simu fiar foun ne'e.

Eskritura nia mosu halo igreja nia autoridade sira ta'uk. Agora sira
tenke hasoru ajente ida ne'ebé forte liu Wycliffe—ajente ida ne'ebé
sira-nia kilat sira la bele halo buat barak hasoru. Iha tempu ne'e laiha
lei ida iha Inglaterra ne'ebé bandu Biblia, tanba molok ne'e ema nunka
f6 sai Biblia iha povu nia lian. Lei hanesan ne'e ema halo depois no
hala'o ho makaas. Tha tempu ne'eba, maske saserdote sira hakaas an,
iha oportunidade ba tempu balu atu habelar Maromak nia liafuan.

Dala ida tan papadu nia lider sira halo planu atu halo nonok
Reformador nia lian. Ema bolu nia tuir malu ba tribunal tolu atu julga
nia, maibé la iha rezultadu. Uluk, bispu sira-nia sinodu (enkontru
igreja nian) deklara katak ninia hakerek sira erezia, no bainhira sira
manan liurai joven, Ricardo II, ba sira-nia sorin, sira hetan liurai nia
dekretu ida ne'ebé tau iha komarka ema hotu ne'ebé kaer doutrina

sira ne'ebé ema kondena.

Wycliffe apela husi sinodu ba Parlamentu; ho aten-brani nia duun
ierarkia iha konsellu nasional nia oin no ezije reforma ida ba hahalok
aat boot sira ne'ebé igreja aprova. Ho kbiit ne'ebé konvense, nia
hatudu papadu nia kadunan nia hadau no korupsaun sira. Ninia
inimigu sira tama iha konfuzaun. Wycliffe nia belun no apoiante sira
tenke ona f6 dalan, no ema hein ho fiar katak Reformador rasik, iha
ninia idade tuan, mesak no laiha belun, sei hakru'uk ba koroa no
mitra (bispu nia xapéu) nia autoridade hamutuk. Maibé, duké ida ne'e,
papa nia ema sira haree sira-nia an lakon. Parlamentu, ne'ebé
Wycliffe nia bolu ne'ebé book fuan hadeer, kansela dekretu
persegisaun nian, no Reformador livre fali.

Dala tolu ema lori nia ba julgamentu, no agora iha igreja nia
tribunal aas liu iha reinu nia oin. Iha ne'eba ema sei la hatudu favér ba
erezia. ITha ne'eba ikus mai Roma sei manan, no Reformadoér nia
servisu sei para. Papa nia ema sira hanoin hanesan ne'e. Se sira bele
kumpri de'it sira-nia objetivu, Wycliffe sei tenke nega ninia doutrina
sira, ka sei sai husi tribunal de'it atu ba ahi.

Maibé Wycliffe la hasai ninia liafuan; nia lakohi halo an hanesan.
Ho aten-brani nia kaer metin ninia hanorin sira no hasoru sira ne'ebé
f6 terus ba nia sira-nia duun. Haluha ninia an, ninia pozisaun, no
tempu ne'e, nia bolu ninia rona-na'in sira ba Maromak nia tribunal
nia oin, no tetu sira-nia argumentu bosok no lohi sira iha lia-loos
rohan-laek nia balansa. Ema sente Espiritu Santu nia kbiit iha
konsellu nia sala. Maromak nia kbiit ida iha rona-na'in sira-nia leten.
Sira haree hanesan laiha kbiit atu sai husi fatin ne'e. Hanesan rama-
isin husi Na'i nia kakaluk, Reformadoér nia liafuan sira tama sira-nia
fuan. Duun erezia ne'ebé sira lori hasoru nia, ho kbiit ne'ebé
konvense nia soe fali ba sira rasik. Nia husu: Tanba sa mak sira brani
habelar sira-nia sala sira? Tanba hakarak lukru, atu halo Maromak nia
grasa sai sasan atu faan?

Ikus mai nia dehan: “Imi hanoin imi luta hasoru sé? hasoru mane
tuan ida ne'ebé besik ona ba rate? Lae! hasoru Lia-loos—Lia-loos
ne'ebé forte liu imi, no sei manan imi’—Wylie, b. 2, ch. 13. Hafoin
dehan ida ne'e, nia sai husi enkontru, no laiha ninia inimigu ida mak
koko atu hapara nia.

Wrycliffe nia servisu kuaze remata ona; lia-loos nia bandeira ne'ebé
nia lori kleur ona la kleur tan sei monu husi ninia liman; maibé dala
ida tan nia sei f6 sasin ba evanjelhu. Ema tenke f6 sai lia-loos husi
sala nia reinu nia fatin forte rasik. Ema bolu Wycliffe ba julgamentu
iha papadu nia tribunal iha Roma, ne'ebé dala barak fakar ona santu
sira-nia raan. Nia la matan-delek ba perigu ne'ebé ameasa nia, maibé
nia sei halo tuir bolu ne'e se paralizia nia baku la halo nia la bele halo
viajen. Maibé maske ema sei la rona ninia lian iha Roma, nia bele
koalia liu husi karta, no ida ne'e mak nia deside atu halo. Husi ninia
paroquia nia uma, Reformador hakerek karta ida ba Papa, ne'ebé,
maske ho lian ne'ebé respeitu no espiritu kristaun, sai repreensaun
klean ida ba papadu nia kadunan nia luxu no foti-an.

Nia dehan: “Loos duni ha'u haksolok atu loke no deklara ba ema
ida-idak fiar ne'ebé ha'u kaer, no liu-liu ba Roma nia bispu: ne'ebé,
tanba ha'u hanoin katak nia mak loos no metin, nia sei hametin ho
laran-di‘ak liu ha'u-nia fiar ne'e, ka se fiar ne'e sala, hadi'a nia.

“Uluk, ha'u hanoin katak Kristu nia evanjelhu mak Maromak nia lei
tomak.... Ha'u f6 no kaer katak Roma nia bispu, tanba nia mak Kristu
nia vigariu (reprezentante) iha rai ne'e, mak ema ne'ebé kesi metin liu,
liu fali ema hotu seluk, ba evanjelhu nia lei ne'e. Tanba boot iha Kristu
nia dixipulu sira-nia leet la'és iha mundu nia dignidade ka onra,
maibé iha tuir besik no loloos Kristu iha Ninia moris no hahalok....
Kristu, iha Ninia peregrinasaun nia tempu iha ne'e, mak mane kiak liu
ida, ne'ebé hakribi no soe mundu nia ukun no onra hotu....

“Laiha ema fiél ida mak tenke tuir Papa rasik ka ema santu ida, se
la'6s iha buat sira ne'ebé nia tuir ona Na'i Jesus Kristu; tanba Pedro no

Zebedeu nia oan sira, bainhira sira hakarak mundu nia onra, kontra
tuir Kristu nia ain-fatin, sira halo sala, no tanba ne'e iha sala sira ne'e
ema la bele tuir sira....

“Papa tenke husik ba kbiit sivil ukun no dominiu hotu iha mundu
ne'e, no ba ida ne'e book no f6 laran-manas ho efetivu ba ninia
klérigu hotu; tanba hanesan ne'e Kristu halo, no liu-liu liu husi Ninia
apostolu sira. Tanba ne'e, se ha'u sala iha buat ida husi buat sira ne'e,
ha'u sei hakru'uk ho hatuun-an tomak ba hadi'a, to'o mate, se presiza;
no se ha'u bele servisu tuir ha'u-nia hakarak ka hanoin iha ha'u-nia an
rasik, ha'u sei mai duni ba Roma nia bispu nia oin; maibé Na'i vizita
ha'u ho dalan seluk ne'ebé kontra, no hanorin ha'u atu halo tuir
Maromak liu fali ema’”

Tha remata nia dehan: “Mai ita halo orasaun ba ita-nia Maromak,
atu Nia book ita-nia Papa Urbanu VI, hanesan nia haht, hodi nia ho
ninia klérigu sira bele tuir Na'i Jesus Kristu iha moris no hahalok; no
hodi sira bele hanorin povu ho efetivu, no hodi povu, hanesan mos,
bele tuir sira ho fiél iha buat hanesan’—John Foxe, Acts and
Monuments, vol. 3, pp. 49, 50.

Hanesan ne'e Wycliffe hatudu ba Papa no ninia kardeal sira Kristu
nia laran-maus no hatuun-an, no hatudu la'6s de'it ba sira, maibé ba
mundu kristaun tomak, diferensa entre sira no Mestre ne'ebé sira
dehan katak sira nia reprezentante.

Wycliffe hein loos duni katak ninia moris sei sai ninia fidelidade
nia folin. Liurai, Papa no bispu sira hamutuk atu harahun nia, no
haree hanesan loos duni katak fulan uitoan de'it sei lori nia ba ahi-
lakan. Maibé ninia aten-brani la nakdedar. Nia dehan: “Tanba sa imi
koalia kona-ba buka martir nia koroa iha fatin dook? Ha'i Kristu nia
evanjelhu ba preladu foti-an sira, no imi sei hetan duni martir nia
mate. Saida! Ha'u tenke moris no nonok? ... Nunka! Husik baku ne'e
monu, ha'u hein ninia mai’—D’Aubigne, b. 17, ch. 8.

Maibé Maromak nia providénsia sei proteje nafatin Ninia atan.
Mane ne'ebé durante ninia moris tomak hamri'ik ho aten-brani hodi
defende lia-loos, iha perigu ba ninia moris loron-loron, la bele monu
hanesan lia-loos nia inimigu sira-nia odi nia vitima. Wycliffe nunka
buka atu proteje nia an, maibé Na'i mak ninia protetor; no agora,
bainhira ninia inimigu sira sente seguru katak sira kaer ona sira-nia
na'an, Maromak nia liman hasai nia dook husi sira-nia liman. Iha ninia
igreja iha Lutterworth, bainhira nia atu fahe komunaun (Na'i nia Han
Kalan), nia monu tanba paralizia baku nia, no iha tempu badak nia
entrega ninia moris.

Maromak f6 ona ba Wycliffe ninia servisu. Nia tau ona lia-loos nia
liafuan iha ninia ibun, no Nia tau guarda ida haleu nia hodi liafuan
ne'e bele to'o povu. Maromak proteje ninia moris, no halo ninia
servisu naruk, to'o harii ona fundasaun ida ba Reforma nia servisu
boot.

Wycliffe mai husi Tempu Nakukun nia fatin subar. Laiha ema ida
molok nia ne'ebé ninia servisu nia bele uza atu harii ninia reforma nia
sistema. Maromak hasa'e nia hanesan Joao Batista atu kumpri misaun
espesial ida, no nia mak tempu foun ida nia arauto. Maske nune'e, iha
lia-loos nia sistema ne'ebé nia hatudu, iha unidade no kompletu ida
ne'ebé Reformador sira ne'ebé tuir nia la liu, no ne'ebé balu la to'o,
to'o tinan atus ida depois. Fundasaun ne'e luan no klean tebes,
estrutura ne'e metin no loos tebes, to'o sira ne'ebé mai depois nia la
presiza harii fali.

Movimentu boot ne'ebé Wycliffe haht, ne'ebé sei halo konsiénsia
no hanoin livre, no halo livre nasaun sira ne'ebé kesi kleur ona ba
Roma nia karreta manan nian, iha ninia hun iha Biblia. Iha ne'eba mak
bensaun nia mota ne'e nia hun, ne'ebé, hanesan moris nia bee, suli
tiha ona liu tempu sira dezde sékulu sanulu-resin-haat. Wycliffe simu
Eskritura Santa ho fiar tomak hanesan Maromak nia hakarak nia
revelasaun ne'ebé Nia inspira, ukun ida ne'ebé naton ba fiar no

89



hahalok. Ema hanorin nia atu haree Igreja Roma hanesan autoridade
divina ne'ebé la bele sala, no atu simu ho hahi la husu buat ida
hanorin no kostume sira ne'ebé hametin ona durante tinan rihun ida;
maibé nia fila husi buat hotu ne'e atu rona Maromak nia liafuan santu.
Ne'e mak autoridade ne'ebé nia husu povu atu rekofiese. Duké igreja
ne'ebé koalia liu husi Papa, nia deklara katak autoridade loos mesak
mak Maromak nia lian ne'ebé koalia liu husi Ninia liafuan. No nia
hanorin la'6s de'it katak Biblia mak Maromak nia hakarak nia
revelasaun perfeitu, maibé katak Espiritu Santu mak ninia esplikador
mesak, no katak ema ida-idak, liu husi estuda ninia hanorin, tenke
aprende ninia knaar ho nia an rasik. Hanesan ne'e nia fila ema sira-
nia hanoin husi Papa no Igreja Roma ba Maromak nia liafuan.

Wycliffe mak ida husi Reformadér boot liu sira. ITha hanoin nia
luan, iha hanoin nia klaru, iha laran metin atu kaer lia-loos, no iha
aten-brani atu defende lia-loos, ema uitoan de'it mak tuir nia depois
hanesan nia. Moris ne'ebé moos, badinas la kole iha estudu no iha
servisu, integridade ne'ebé ema la bele sosa, no domin no fidelidade
hanesan Kristu iha ninia ministériu, mak Reformadoér dahuluk nia
karakter. No ida ne'e maske tempu ne'ebé nia mosu husi ne'e iha
nakukun hanoin nian no korupsaun moral.

Wycliffe nia karakter mak testemunu ida kona-ba Eskritura Santa
nia kbiit ne'ebé hanorin no muda ema. Biblia mak halo nia sai hanesan
nia ne'e. Esforsu atu kaer revelasaun nia lia-loos boot sira f6 foun no
forsa ba kbiit hotu. Ne'e habelar hanoin, halo matenek liu atu haree,
no halo tasak liu atu julga. Estuda Biblia sei hasa'e hanoin, sentimentu
no hakarak hotu, hanesan laiha estudu seluk bele halo. Ne'e f6
objetivu ne'ebé metin, pasiénsia, aten-brani no forsa atu tahan; ne'e
hadi'a karakter no halo klamar santu. Estuda Eskritura ho laran
tomak no ho hahi, ne'ebé lori estudante nia hanoin ba kontaktu
direitu ho hanoin rohan-laek, sei f6 ba mundu mane sira ho hanoin
forte no ativu liu, no mos ho prinsipiu aas liu, duké formasaun di'ak

liu hotu ne'ebé ema nia filozofia f6. Salmu-na'in dehan: “Bainhira O-
nia liafuan sira tama, sira f6 naroman; sira f6 komprensaun.” Salmu
119:130.

Doutrina sira ne'ebé Wycliffe hanorin kontinua habelar ba tempu
balu; ninia tuir-na'in sira, ne'ebé ema bolu Wycliffita no Lollard, la'os
de'it la'o liu Inglaterra, maibé fahe ba rai seluk, lori evanjelhu nia
koniesimentu. Agora, bainhira sira-nia lider la iha ona, ha'i-na'in sira
servisu ho laran-manas boot liu fali uluk, no ema barak tebes mai atu
rona sira-nia hanorin. Ema nobre balu, no to'o liurai nia feen, iha
konvertidu sira-nia leet. Iha fatin barak iha reforma klaru ida iha povu
nia hahalok, no ema hasai Igreja Roma nia sinal idolatria nian sira husi
igreja sira. Maibé la kleur persegisaun nia anin-boot laiha laran-luak
mai ba sira ne'ebé brani simu Biblia hanesan sira-nia matadalan.
Inglaterra nia liurai sira, ne'ebé hakarak hametin sira-nia kbiit liu husi
hetan Roma nia apoiu, la hanoin kleur atu sakrifika Reformador sira.
Ba dala uluk iha Inglaterra nia istéria ema f6 dekretu atu sunu
evanjelhu nia dixipulu sira. Martir ida tuir martir ida. Lia-loos nia
defensor sira, ne'ebé ema bandu no f6 tortura, bele de'it hato'o sira-
nia hakilar ba Na'i Forsa Na'in nia tilun. Ema duni sira hanesan igreja
nia inimigu no reinu nia traidor, maibé sira kontinua ha'i iha fatin
subar sira, hetan protesaun hanesan di'ak tuir sira bele iha ema kiak
sira-nia uma ki'ik, no dala barak subar més iha rai kuak no fatuk kuak.

Maske persegisaun nia hirus, protestu ida ne'ebé hakmatek,
hamta'uk Maromak, laran-manas no ho pasiénsia hasoru fiar relijiozu
nia korupsaun ne'ebé ukun, kontinua mosu durante sékulu barak.
Kristaun sira iha tempu uluk ne'eba hatene de'it lia-loos nia parte ida,
maibé sira aprende ona atu hadomi no halo tuir Maromak nia liafuan,
no ho pasiénsia sira terus tanba liafuan ne'e. Hanesan dixipulu sira
iha apostolu sira-nia tempu, ema barak sakrifika sira-nia rikusoin iha
mundu ne'e ba Kristu nia kauza. Sira ne'ebé ema husik hela iha sira-

nia uma, ho ksolok simu sira-nia maun-alin ne'ebé ema duni sai, no
bainhira ema duni sai sira mos, sira simu ho laran-kontente ema
duni-sai nia destinu. Loos duni, ema rihun ba rihun, tanba ta'uk ba
sira-nia persegidor sira-nia hirus, sosa sira-nia liberdade ho sakrifika
sira-nia fiar, no sai husi sira-nia komarka, hatais ema arrepende-na'in
nia hatais, atu f6 sai sira-nia retratasaun. Maibé ntmeru la'6s uitoan
—no iha sira-nia leet iha mane husi familia nobre no moés ema ki'ik no
kiak—ne'ebé fo6 testemunu ho aten-brani ba lia-loos iha komarka
nakukun sira, iha “Lollard sira-nia torre” no iha tortura no ahi nia
klaran, haksolok tanba Maromak konta sira merese atu “hola parte
iha Ninia terus.”

Papa nia ema sira la konsege halo tuir sira-nia hakarak ba Wycliffe
durante ninia moris, no sira-nia odi la bele bosu bainhira ninia isin
deskansa ho hakmatek iha rate. Tuir Konsiliu Konstansa nia dekretu,
liu tinan haat-nulu hafoin nia mate, ema ke'e hasai ninia ruin no sunu
iha ema hotu nia oin, no soe ninia ahi-kadesan ba mota ki'ik ida
ne'ebé besik. Hakerek-na'in tuan ida dehan: “Mota ki'ik ne'e lori ninia
ahi-kadesan ba Avon, Avon ba Severn, Severn ba tasi ki'ik sira, no sira
ba tasi boot. No hanesan ne'e Wycliffe nia ahi-kadesan mak sinal ba
ninia doutrina, ne'ebé agora fahe tiha ona iha mundu tomak”—T.
Fuller, Church History of Britain, b. 4, sec. 2, par. 54. Ninia inimigu sira
la kompriende hahalok laran-aat ida ne'e nia signifikadu.

Liu husi Wycliffe nia hakerek sira mak Joao Huss, husi Boémia,
husik Igreja Roma nia sala barak no hahti reforma nia servisu.
Hanesan ne'e iha rai rua ne'e, ne'ebé dook malu tebes, ema kuda lia-
loos nia fini. Husi Boémia servisu habelar ba rai seluk. Ema sira-nia
hanoin fila ba Maromak nia liafuan ne'ebé ema haluha kleur ona.
Liman divinu ida prepara hela dalan ba Reforma Boot.

